
palalengan kaidi auran a retel ka maxaluak, inih maxariak ki maxalekat uhuza
lia. tau umamah a saw anu riak a mekensumay liaka tubuxibux di mukukusa lia.
karum xumak a saw ka papasukubi hauyayaken lia yaminan muukalawas riak a
lama.

maleket ki mabaza ka mahatahatan.

dali u mudal

mangayah a dali u mudal lia,

kahuy iu sabul ka mududur,

mubaabeleng mudukah ki daxe,

mahapet mukukusa di umamah ki tau’'umamah a saw,
tahaapedaw ka xinaur u mulasi.

maalukawas iu mataru mudal u rabaxan a dali,
muzibang ki umamah, marihu ki tilap urux,

mutu’ut dalum ki xuma,

anu ki dalum adu’en gunugun saadixipu ka harigirigiran,
singax u mudal dalum ka kiaaren huhul a araway,

ini midem xinian ki tatu’udal maaturayan.

mudal u rahut a dali ini xadu maxamaurit di umamabh,

wailu alu muxaur u mulasi ka karum-xuma mukukusa maxilat,
papaxangat mukukusa inang ka tubuxibux lia,

nisiw salamam a sumay ka ini kaakuay,

mabaza siw.

linamilamik ki amisan a dali u mudal,
daadadang ka ita dadua di maaturay Ayan,
risilasilaw a daxe di liahan lia,

maka risilasilaw ki tilap a urux,

tikiti muzakay liaka lubaxibahing iu inasikisikis ki dadapal ka kuang a saasapil.

adang a dali adang a dali,
kawas iu kawas,
ini kuang a kamilumilu u mutangar di Abababaw,

maxamax rahanguan manatatangayah ka papaxuh a pakakabaza,

paarazam ni Pazeh a saw ki pakatahayak Abababaw.

